Gjeografia e lajmit né median e shkruar

sipas nivelit té lokalizuar!
Zylyftar Bregu”

Abstrakt

Qéllimi i kétij punimi éshté vézhgimi dhe analiza e gjeografisé sé&
lajmeve né median e shkruar né Shqipéri. Gjashté gazeta té pérditshme
té cilat pérfaqésojné katér tipe t&é ndryshme té medias sé shkruar jané
studiuar pér 30 ditét e muajit prill 2015, mbi gjeografiné e lajmeve,
sipas pesé niveleve hapésinore. Sé pari, lajmi global-
kontinental(Europa), sé dyti ai regjional-ballkanik, sé treti ai kombétar,
sé katérti ai rajonal (qarku) e sé fundi ai lokal. Analiza éshté realizuar
né disa rrafshe njéherazi; Fillimisht éshté vézhguar tematika e
informacionit pér secilin hapésiré gjoegrafike bazuar né strukturén e
zakonshme té medias sé shkruar shgqiptare; aktualitet, politiké,
ekonomi, social, art-kulturor, etj. Sé dyti jané evidentuar gjinité
népérmjet té cilave pércillet informacioni (lajm, analizé/koment,
reportazh, intervisté) dhe a pércaktohet zhanri varésisht nga vendi prej
nga vjen informacioni. Sé fundi éshté monitoruar autorésia e lajmeve
pér secilin nivel gjeografik prej nga raportohet.

Artikulli konstaton raportin mes informacionit bazuar nga koncepti
hapésinor, arsyet e kétij raporti dhe specifikat e kétij raportimi.
Metodologjia e pérdorur éshté ajo e matjes dhe analizés sé
produktit/informacionit né median e shkruar, sigurisht e mbéshtetur
né literaturén teorike. Jané pérzgjidhur disa té pérditshme qé
publikohen né Tirané; té pérditshme gé jané organet zyrtare té partive
kryesore, pérkatésisht “Zéri i Popullit” dhe “Rilindja Demokratike”.
Dy media qé deklarohen té pavarura, pérkatésisht “55” dhe “Dita”, njé
e pérditshme té gendrés “Panorama” si dhe njé e pérditshme qé éshté
zgjatim i disa aktiviteteve té tjera, gazeta “Mapo”.

Analiza éshté sasiore dhe cilésore.

Fjalét kyce; gjeografia e informacionit; lajm lokal, lajm kombétar, lajm
nderkombétat; burim.

* Zylyftar Bregu, PhD, Pedagog né Departamentin e Gazetarisé dhe

Punimi i méposhtém synon té vézhgojé se cila éshté gjeografia e lajmit
qé publikohet né té pérditshmet shqiptare, cilat jané zhanret me té
cilat pércillet ky informacion si dhe autorésia e kétij informacioni.
Hipoteza e punimit éshté té verifikojé, konfirmojé apo argumentojé
mungesén e lajmit lokal, mbizotérimin e informacionit politik dhe
gazetarisé anonime né té pérditshmet shqiptare. Pérfundimet e dala
gjaté vértetimit té hipotezés mund té jené tregues edhe té arsyeve pér
braktisjen qé audienca i ka béré medias sé shkruar.

Metodologjia e pérdorur éshté mé sé shumti analiza sasiore,
bazuar né disa tregues cilésoré té gjashté gazetave té pérditshme
shqiptare. Jané zgjedhur katér tipologji gazetash, té cilat jané analizuar
pér 30 ditét e muajit prill 2015.

“Panorama” éshté marré me statusin e pranuar gjerésisht, si gazeta
mé e shitur pér momentin né Shqipéri. Jané marré organet zyrtare té
dy partive kryesore né vend, “Zéri i Popullit”’, organ i Partisé
Socialiste t& Shqipérisé, aktualisht né geveri, si dhe “Rilinda
Demokratike”, zéri zyrtar i Partisé Demokratike. Kéto dy gazeta jané
marré né analizé, si media, té cilat nuk funksionojné miréfilli si
biznese mediatike. Ato financohen nga partité politike qé i kané. Mé
pas, jané marré né shqyrtim dy gazeta té tjera, qé deklarohen si t&é
pavarura dhe i kushtojné mé shumé vémendje analizés, “55”, dhe
“Dita”. Sé fundi, gazeta “Mapo”.

Lajmi, zhanri qé mbizotéron ende né median e shkruar!

Afro njé dekadé e gjysém, pas revolucioni digjital qé ka goditur mé sé
shumti median, sidomos até tradicionale, gazetat ende nuk kané
arritur té orjentohen né “tekat” e audiencave té reja. “Té pérditshmet
s'mund té kénagen mé me dhénien e lajmeve té njé dité mé paré”,
thoté Eric Scherer.! Té pérditshmet duhet té jené té mbushura me
analiza, komente, reportazhe dhe artikuj té thelluar ose investigativé,

1 Scherer.Eric, A na duhen mé gazetarét, Tiran&, Papirus, 2012, fq.82

zhanre gé deri tani kané gené “proné” e gazetave apo revistave té
pérjavshme.

Mirépo nga monitorimi i té pérditshmeve shqiptare konstaton se
“lajmi informativ”, newsi vazhdon té mbushé hapésirat e fageve té
tyre. Ai éshté produkti kryesor qé i ofrohet audiencés, 12-24 oré pasi
ka ndodhur. Edhe pse audienca “tag”’-ohet nga newsi né ccdo
moment té dités, qofté népérmjet televizioneve informative, té paktén
katér syresh té tillé jané né transmetim 24/7 né Tirané, apo nga sitet
onling, disa prej té cilave, site té veté gazetave té shkruara.

Népér gazeta mungon raporti investigativ, mungon reportazhi.
Fotografia ka mbetur si njé element forme né njé faqe, ajo éshté mé sé
shumti ilustrative dhe né fare pak raste, foto e dités, foto e lajmit, foto
informative. Népér faqet e té pérditshmeve shqgiptare, nuk gjendet
grafiku ilustrues, etj.

Mé poshté kemi grafikun mbi zhanret qé gjenden né gjashté té
pérditshmet e monitoruara.

Grafiku nr.1. Mbi zhanret e lévruara né gjashté gazetat e monitoruara!

Té pérditshmet shqgiptare, duket se ende nuk e kané kuptuar se
njerézit nuk do t'i blejné gazetat pér té lexuar lajmet e sé djeshmes.

Analiza mbi “lajmin” shkon edhe mé tej, duke vézhguar dhe ndaré
edhe tematikén e informacionit, pér té cilin raportojné té pérditshmet
e pérzgjedhura pér kété artikull.

Eshte i dukshém, qé né té gjitha gazetat e monitoruara mbizotéron
lajmi politik. Madje, thuajse né té gjitha té pérditshmet lajmi politik né
hapésirg, éshté mé i madh, ose né rastin mé té miré i barabarté mé
shumén e té gjitha lajmeve me tematika té tjera né gazette (me lajmin
mbi krimin ‘kronika e zez&’, mbi ekonominé, zhvillimet sociale,
kulturén, botén apo ngjarjet sportive). Mundet qé mbizotérimi i lajmit
politik pérgjaté periudhés sé monitorimit té keté edhe njé arsye shtesé.
Muaji prill ishte pragu i fillimit zyrtar té fushatés elektorale, pér
zgjedhjet lokale té 21 gershorit 20152, por né praktikén e partive
politike fushata nis dy muaj, madje ndonjéheré mé pare se dy muaj, se
sa data zyrtare e fillimit té saj.

Pavarésisht “inflacionit” té lajmeve politike né té pérditshmet
shqiptare, cilésia e raportimit éshté shumé larg standardeve
profesionale, e akoma mé larg karakteristikave té gazetarisé publike.
Né mjaft raste shkrimet né té pérditshmet jané informacione té
shtresés sé paré, qé bazohen né njoftimet pér shtyp, deklaratat apo
kronikat televizive, gé gjithashtu jané té pérgatitura nga studiot e
montazhit té partive politike.

Kjo éshté vetém njéra pjesé e simbiozés mes gazetarisé dhe medias
né Shqipéri. Pjesa tjetér éshté fiks ashtu si¢ e pérshkruan Jamieson, 22
vite mé paré, “Né skemén strategjike kandidatét shihen si perfomues,
reporterét si kritike teatralé, audience si spektatoré. Qeéllimi i
perfomuesit éshté té ‘fitojé’, votat e elektoratit, qé té projektohet né
perfomancé né sondazhe. Sondazhet pércaktojné nése kandidati do té
caktohet né rolin e favoritit apo té humbésit, nése kandidati do t&é
pérshkruhet si arrités i géllimeve, ose si né pérpjekje pér ti arritur ato,
dhe pércaktojné po ashtu se si do té interpretohen aktivitetet e
inskenuara apo té painskenuara té kandidatit. Né skemén strategjike

2 Sipas Neni 77 té Kodit zgjedhor té Republikés sé Shqipérisé, Fushata
zgjedhore fillon 30 dité para datés sé zgjedhjeve dhe pérfundon 24 oré par a
datés sé zgjedhjeve. Ligji, Nr.10 019, daté 29.12.2008, Fletore Zyrtare.
Nr.189, £q.9305.

kandidatét nuk flasin pér zgjidhjen e problemeve, por pér ‘strategjite’
e ‘céshtjeve’. Gjuha e skemés strategjike éshté ajo e sportit dhe e
luftés”. 3

Pas lajmit politik, né faget e t&¢ pérditshmeve, vijné njoftimet e
policisé mbi ngjarjet e kronikés sé zezé. Té pérditshmet ngjajné né kété
ményré me buletinet policore. Kéto té fundit, vlerén mé té madhe né
gazeté e kané vetém tek zgjerimi i hartés sé informacionit, e cila né
mungesé té tyre do té dukej shumé mé e kufizuar.

Pas, lajmit né faget e té pérditshmeve lexuesit do t&¢ mund té gjejné
zhanret e mendimit, (opinione, komente dhe analiza), té cilat jané
kryesisht pér zhvillimet politike vendase dhe globale.

Grafiku nr.2. Numri i zhanreve té mendimit né gazetat e monitoruara

Né lidhje me analizén é&shté pér tu evidentuar fakti qé té
pérditshmet publikojné opinione, komente dhe analiza pa autor.
Numrin mé té madh té kétyre zhanreve té mendimit, anonime e ka
gazeta “55” e cila ka publikuar 25 artikuj té tillé pa autoré. Pas saj,
vijen gazeta “Rilindja Demokratike”, mé 15 té tillé dhe né vendin e
treté renditet gazeta “Dita” mé 11 té tillé. E pérditshmja “Panorama”
nuk ka asnjé koment, analizé apo opinon pa autorési. Gazeta “55” ka

3 Jameson, K.H. The subversive effects of a focus on strategy in neés coverage
of presidential campaigns’, 1993.

edhe numrin mé té madh té zhanreve analitike té marré nga njé media
tjetér, plot 58 artikuyj té publikuar pérgjaté muajin prill 2015.

Né vend té treté vjen zhanri i intervistés. Eshté interesant fakti se
numri i intervistave qé jané marré nga mediat e tjera, éshté thuajse i
njéjté né té gjitha gazetat e monitoruara. Késhtu, dy gazetat politike
kané numér té njéjté té intervistura té marra nga mediat e tjera, duke
ju njohur kétyre mediave autorésiné e intervistés. Gazetat “Mapo”
dhe “Panorama”, gjithashtu kané numér té njéjté té intervistave té
huazuara nga mediat e tjera, nga 8 secila. Gazeta “Dita” ka vetém njé
mé pak, pra 7 dhe numrin mé té pakét té intervistave té marré nga
mediat e tjera e ka gazeta “55”, vetém 4. Mirépo kjo gazeté, (55),
bashké me gazetén “Mapo”, kané numrin mé té madh té intervistave
pa autor, nga 8 secila. Numrin mé té voggl té intervistave pa autor e
ka gazeta “Panorama” dhe zéri zyrtar i Partisé Demokratike, “RD”,
nga katér secila. Ndérsa gazeta “Dita”, ka pesé intervista pa autor.
Intervista pa autor éshté rezultat i dy rrethanave; sé pari intervista
mund té jeté marré nga njé media tjetér, por nuk &shté evidentuar
autorésia e medias tjetér, sé dyti auto-intervista.

Ndérkohé qé numrin mé té madh té intervistave né térési, si dhe té
intervistave té kryera nga gazetarét e ka gazeta “Panorama”. Kjo e
pérditshme pérgjaté 30 ditéve té muajit prill ka gjithésej 39 intervista,
nga té cilat 25 té realizuara nga gazetarét e saj.

Zhanri mé i rralle né faget e té pérditshmeve éshté reportazhi.
Numrin mé té madh té reportazheve e ka gazeta “Mapo”, e cila ka
gjithésej 15 reportazhe, ose ¢do dy dité njé té tille né faqet e saj. Por,
vetém 30 pérqgind té tyre ka realizuar nga gazetarét e saj, 7 reportazhe
i ka marré nga mediat e tjera, dhe 4 té tjeré figurojné pa autoré.
Ndérsa numrin mé té pakét té reportazheve pérgjaté muajit prill e ka
gazeta “Panorama”.

Gazetaria anonime!?
Kurba e mosbesimit ndaj medias tradicionale ka njohur rritje té
vazhdueshme, por shpejtésia e rritjes éshté shtuar sé fundmi vitet e

fundit. Gati gjysma e amerikaneve (46 %) thoné se lajmet mbi ngjarjet
kombétare apo shtetérore i marrin sé pari nga faget onliné. Sitet

onling, léné shumé mbrapa tashmé televizionin, i cili pérdoret nga 25
pérqind e amerikanéve, radios, qé pérdoret nga 14 pérqind dhe
gazetave qé pérdoren vetém nga 12 pérqind e amerikanéve pér tu
informuar. 4

Pér Eric Scherer shkaget e rritjes s¢ mosbesimit jané té shumta.
“Publiku e sheh miré tashmé pérmes internetit mungesén e
serioziteveve té ekskulziviteteve dhe ndonjéheré té ekspertizave, ai vé
re se lajmet gé vijné mé sé shpeshti nga agjensité e shtypit, ose
komuniktatat pér shtyp, jané kati kudo, po ato, ai déshpérohet pér
varfériné, mungesén e guximit dhe vijueshmérisé né pyetjet gé u
drejtohen té médhénjve té késaj bote. Shuméfishimi i burimeve
anonime “té paautorizuara”, “té sigurta”, “té aférta”, “né rrethin
e”,etj, nuk ndikojné aspak, ashtu si¢ ndikojné edhe opinionet e
maskuara pas formulave té turbullta “disa mendojné se...” dhe e
zmadhon ndjesiné e largésisé.

Cunamit dixhital qé ju shtua edhe kriza ekonomike ¢oi né rrudhjen
e redaksive dhe shkrutimin e mjaft vendeve té punés pér reporter. Kjo
situaté ¢oi né sfidén e detyruar “té bésh mé shumé me mé pak”. Por,
media tradicionale deri tani e ka humbur kété sfidé.

Edhe pse nuk ka studime té qarta pér numrin e personelit té
shkurtuar sé fundmi nga redaksité e té pérditshmeve shqiptare, ky
tashmé éshté njé fenomen i dukshém. Pos reduktimit t& redaksive,
gazetarét pérballen edhe me parregullsiné né pagesat e pagave. “Né
23 gazetat e pérditshme socio-politike té vendit vetém né 4 prej tyre
respektohen dhénia e pagave korrekte né kohé dhe ato jané
Panorama, Gazeta Shqiptare, Shqiptarja.com, Shqip. Né 19 gazetat e
tjera vonesat jané té pérhershme dhe gjithashtu edhe ikjet e gazetaréve
nga puna pa pérfituar shpérblimet e punés sé kryer”, deklaroi né
datén 3 maj 2015, né ditén ndérkombétare té shtypit, Aleksandér Cipa,
kryetar i Unionit té¢ Gazetarve Shqiptaré.

4 We Media/Zogby Poll: Who will lead us to a better future? (Paré pér heré té
fundit mé 04/07/2015). http:/ /wemedia.com/2009/02/25/
betterfuturesurvey/

5 Marré nga https:/ /www.facebook.com/UnionilGazetareveShqiptare

Ka gjasé, qé fenomeni i reduktimit t&€ redaksive té jeté mé i
theksuar se sa né SHBA apo vende té tjera. “Né SHBA né pak mé
shumeé se 15 vjet jané zhdukur njé e katérta deri njé e treta e personelit
té redaksive té gazetave té pérditshme! ¢ E njéjta shifér edhe né
Britaniné e madhe.

Gazeta “Rilindja Demokratike” gé publikohet gjashté dité né javé,
ka té paktén 24 fage ¢do dité. Sepse né fundjavé mundet ti shtohen
disa fage té tjera. Por, shkrimet nénshkruhen nga tre gazetaré té saj.”
Njé raport sfilités nése llogarit kontributin qé duhet t& mbajé secili prej
gazetarve pér gazetén. Té tre kéta gazetaré kané nénshkruar 193
shkrime pérgjaté gjithé muajit prill. Por, kjo shifér éshté mé pak se 30
pérqgind té artikujve té publikuar, krahasuar mé 717 artikuj té tjeré
anonimé té publikuar né faget e gazetés “RD”.

Gati né té njgjtén situaté jemi edhe me té pérditshmen tjetér
politike, “Zéri i Popullit”. Edhe né kété gazeté, nga monitorimi
rezultojné 3 gazetaré, té cilét pérgjaté muajit prill kané nénshkruar 74
artikuj, kundrejt 348 artikujve té tjeré anonimé.

Raportin mé té zhdrejté midis artikujve anonimé dhe me autoré e
ka gazeta “55” e cila ka vetém 9 artikuj t&é nénshkruar nga gazetarét.
Dhe 895 artikuj té tjeré jané pa autor.

E pas késaj vien gazeta “Mapo”, e cila né totalin prej 851 artikuj
pérgjaté gjithé muajit prill, ka vetém 73 artikuj me autoré, 631 artikuj
té tjeré jané anonim, 88 artikuj té tjeré jané marré nga mediat e tjera
dhe 59 artikuj, qé kryesisht jané analiza, komente dhe opinione jané
nénshkruar nga bashképunétorét.

Ndérsa numrin mé té vogél té artikujve anonimé e ka gazeta
“Panorama”. Né numrin e pérgjithshém té lajmeve té botuara, 281
jané nénshkruar nga njé gazetar. Ndérsa 790 nuk kané autorési. 8

Pérndryshe té tjerave, “Panorama” &shté e vetmja gazeté qé ka
edhe korespodenté né thuajse té gjitha gendrat e prefekturave né
Shqipéri, madje edhe né disa prej qyteteve mé té vogla. Késhtu

6 Scherer, Eric. A na duhen mé gazetarét, Tirang, Papirus 2012. £q.98

7 Gazetarét qé nénshkruajné artikujt e gazetés “RD”, jané Rexhep Shahu,
Entela Vrapi dhe Arben Shahini.

8 Numrin mé t&é madh té artikujve pa autor né kété gazeté e zéné lajmet nga
bota dhe rajoni si dhe lajmet sportive.

korespodentét kané nénshkruar 123 artikuj qé vijné nga rrethet.
Megjithése njé pjesé e konsiderueshme e kétyre shkrimeve jané
njoftime té shkurtéra pér ngjarjet e kronikés sé zezé qé ndodhin ané e
kénd vendit.

Dy grafiget e méposhtme tregojné mé sé miri, raportin e shkrimeve
me autoré dhe té artikujve anonimé tek té gjitha gazetat e
monitoruara.

Lajme nénshkruar nga gazetaré

Grafiku nr.3. Numri i lajmeve té nénshkruara nga autoré gazetaré

Grafiku nr.4. Numri i lajmeve pa autoré

Gjeografia e cunguar e informacionit.

Pjesé e monitorimit té 6 té pérditshmeve ka qené gjeografia e
informacionit té raportuar, duke ndaré pesé hapésira té ndryshme té
vendndodhjes ose zhvillimit t& ngjarjes sé raportuar. Késhtu, fillimisht
jané lajmet nga bota, ose evropa. Sé dyti, lajme qé kané ndodhur rreth
e qark rajonit ballkanik. Hapésira e treté lidhet me lajmet qé kané
ndodhur né Tirang, por qé kryesisht kané karakter kombétar. Né vend
té katért jané lajmet gqé jané raportuar nga 11 gendrat e prefekturave
népér Shqipéri. Dhe né vend té fundit éshté lajmi lokal, informacioni
mbi ngjarjet népér gendrat e vogla né Shqipéri.

Né strukturén e té pérditshmeve shqiptare lajmeve gé vijné jashté
territorit té shqipérisé i kushtohet kryesisht njé faqe, por heré heré
edhe dy fage, qé¢ emértohen “Bota”, “Ndérkombétare”, apo “Rajon
dhe Boté&”. Zakonisht lajmet nga jashté territorit shgiptar jané né
pjesén e fundit té gazetés.

Kjo rubriké mé shumé duket si njé rudiment se sa si vleré e shtuar
e ménysé sé informacionit qé té pérditshmet e shkrura ja ofrojné
publikut. Ky konkulzion arrihet, nése shikon ményrén dhe
metodologjiné e pérzgjedhjes sé lajmeve ndérkombétare. Té
pérditshmet e Tiranés, duket se nuk shqgetésohen pér pérgjigjet e
pyetjeve se si ti rréfejné lajmet ndérkombétare, mbi bazén e cfaré
specializimi dhe pér cfaré audience.

Pa shkuar tek pyetjet e mésipérme nuk ka ende njé metodologji, se
cfaré do té konsiderohet ndérkombétare dhe c¢faré kombétare. Kjo
dilemé béhet mé e domosdoshme pér tu zgjidhur, nése mbajmé
parasysh se Republika e Shqipérisé, rrethohet nga bashkékombas, té
vendosur népér shtete té tjera.

Fakti éshté se asnjé nga gazetat e pérditshme shqiptare qé jané
monitoruar nuk kané korespodent té rregullt jashté kufijve shtetérore
té Republikés sé Shqipérisé. Burimet e informacionit mbi ngjarjet
jashté territorit shtetéror shqiptar jané kryesisht sitet zyrtare té
agjensive informative (mediave ndérkombétare).

Por, pér lehtési, komoditet dhe ulje té kostove lajmet mbi hapésirén
ndérkombétare merren nga agjensité informative ndérkombétare, qé

kané faqge té tyre né gjuhén shgqipe, té tilla si Zéri i Amerikés. Kéto
arsye, pra mungesa e korsepodentéve, vémendja e pakét e mediave
ndérkombétare pér ngjarjet né vendet e ballkanit si dhe niveli i ulét i
raportimit nga mediat vendase, jané disa nga rrethanat ose arsyet e
“bojkotit” qé mediat shqiptare i béjné zhvillimeve né vendet fqginje.

Si¢ duket nga monitorimi, “Zéri i Popullit”,® organi zyrtar i Partisé
Socialiste, partia qé ka mazhorancén e geverisjes sé majté né Shqipéri
pérgjaté 30 ditéve té muajit prill 2015 ka publikuar 98 lajme mbi
ngjarje té zhvilluara né té gjithé botén, pérjashtuar territorin ballkanik
dhe shqipériné.

Ndérsa “Rilindja Demokratike”, organi zyrtar i Partisé
Demokratike, tashmé né opozité gjaté ditéve té monituruara ka
publikuar 318 artikuj mbi ngjarjet qé kané ndodhur népér boté,
sigurisht duke pérjashtuar lajmet gqé kané ndodhur né rajonin e
ballkanit dhe né Shqipéri.

9 “Zéri i Popullit”, gjaté muajit prill 2015 ka publikuar 15 numra. Gazeta,
rregullisht nxjerr vetém 5 numra né javé, duke mos dalé né treg ditén e
dielé dhe t&é héné. Por, heré heré, gazeta nuk del né treg edhe dité té tjera té
javés, duke e béré periodicitetin e saj té ¢rregullt.

Grafiku 5. Shpérndarja e lajmit né gazetat e monitoruara gjaté muajit
prill 2015

Media shqgiptare duket se kané refuzuar ose kané déshtuar né
shfrytézimin e hapésirés politike mbaré shqiptare té krijuar dekadén e
fundit né rajon, duke e konvertuar kété hapésiré politike né zgjerimin
e kufijéve té tregut. Jo vetém qé asnjé gazeté shqiptare nuk tregétohet
né Prishting, Tetové, Shkup apo Podgoricé, por ende asnjé gazeté
shqiptare nuk ka korespodentin e saj né kéto kryeqendra shqiptare.?
Edhe sikur, t¢ mos béhet fjalé pér hapésira shtetérore qé banohen
térésisht ose kryesisht me shqiptaré, vetém me statusin e fqinjit,
intensiteti i informacionit pér dhe nga kéto vende do té duhej té ishte
mé i madh.

Por, né té pérditshmet e monitoruara, fenomen gé shtrihet né té
gjithé median e shkruar, madje né median né térési né Shqipéri,
konstatohet dukshém mungesa e informacioneve mbi rajonin e
Ballkanit.

Shifrat e lajmeve nga rajoni i Ballkanit, tregojné se publiku shqiptar
informohet pak ose aspak nga hapésirat ku jetojné bashkékombasit e
tij.

Ndeér té pérditshmet e monitoruara, gazeta me numrin mé té madh
té lajmeve nga rajoni, duke mos mbetur vetém tek lajmet politike, por
duke i dhéné nja hapésiré edhe lajmeve kulturore, analizave etj, éshté
gazeta “55”.

10 Shqipéri kufizohet me Kosovén, qé cilésohet si shteti i dyté shqgiptar né
rajon, me Republikén e Magedonisé, ku ka rreth 30 % shqiptaré mé Malin e
Zi, ku gjithashtu ka njé minoritet shqiptar.

Grafiku nr. 6. Shpérndarija e lajmit né gazetén “55”

Ndérsa numrin mé té pakét té lajmeve nga Ballkani e ka gazeta
“Zéri i popullit”. Pér 30 ditét e monitoruara té muajit prill, kjo gazeté
ka publikuar vetém 6 lajme. Kétu pérfshihen vetém disa nga lajmet
pér zhvillimet qé¢ ndodhén né Magedoni.

Njé indiferencé e pashpjegueshme, pér zérin zyrtar té partisé qé
geveris Shqipériné.

Edhe kjo dukuri ka arsyet dhe pasojat e saj! Sé pari, mediat
shqgiptare, edhe né vendet ku jetojné shqiptaré né rajon, nuk kané
“rekrutuar” gazetaré vendas né rolin e korsepodentit. Né kéto
rrethana, lajmet mbi shtetet fqinjé merren né dy rrugé. Sé pari nga
agjensité ndérkombétare, té cilat pér shkak té peshés qé kané vendet e
rajonit i kushtojné vémendje ta pakét kétyre vendeve, pérjashtuar
rasteve t& konflikteve ndéretnike.

Rruga tjetér, nga e cila mund té merret, informacioni jané mediat
shqgiptare vendase. Por, sipas drejtueséve té medias né Tirang,
raportimi i kolegéve té tyre shqiptaré né vendet fqinjé éshté shumé
larg standardeve gjuhésore dhe profesionale. Kjo &shté njé pengesé
pér té marré e publikuar né median e Tiranés artikuj té pérgatitur nga
koléget né rajon.

Njé arsye tjetér e “bojkotit” qé media e Tiranés i bén zhvillimeve né
rajon, madje edhe zhvillimeve ndér shqiptaré éshté “indiferenca” e
publikut né Shqipéri pér kéto zhvillime.

Né njé shkrim té para dy viteve, midis té tjerave kam konstatuar se
njé ndér arsyet e kétij fenomenti ka té b&jé me izolimin e secilés prej
shogérive né rajon, né ményré déshpéruese, edhe té shoqérive
shqiptare.

Por, kjo mungesé informacioni pér dhe mbi shoqérité shqiptare né
rajon pengon dukshém, géllimin pér integrimin e vendeve té rajonit
né pérgjithési dhe shfrytézimin e hapésirés mbaréshqiptare si njé treg
i pérbashkét mediatik, e mé pas ekonomik.

Lajmi kombétar zé pjesén mé té madhe té raportimit. Pér
tematikén e tij u fol né pjesén e paré té artikullit, e cila éshté kryesisht
politike.

Informacioni rajonal zé pak hapésiré né faget e té pérditshmeve.
Ky informacion ka mé sé paku dy tiparé té réndésishme.
Karakteristika e paré éshté se informacioni mbi rajonet éshté kryesisht
mbi lajmet e kronikés sé zezé, ngjarjet “hard”. Sé dyti, jané
informacionet qé kané si burim, zyrat e institucioneve. Nga rajonet
mungojné artikujt problematiké, ata investigativé apo reportazhet,
mbi ekonominé, jetén sociale, kulturore etj.

Mungesa e lajmit rajonal éshté pasojé edhe e mungesés sé
korespodentéve té paktén té mediave té monitoruara, pérvecc gazetés
“Panorama”.

Né nivele mé té uléta éshté pasqyrimi i lajmit lokal. Lajmi lokal,
arrin té raportohet shkurt né té pérditshmet, vetém pér ngjarjet
kriminale.

Gjeografia e informacionit, pér té cilin informojné té pérditshmet e
shkruara té Tiranés, cungohet edhe mé tepér nése kujtojmé se mediat
e shkruara nuk shkruajné pér jetén né zonat rurale, pér fshatin
shqiptar. Madje, gazetat nuk tregétohen, nuk shpérndahen né fshat.
Eshté e pagarté pér té vendosur, se cili éshté shkaku dhe cila pasoja
pér kété situaté.

Pas gjithé késaj problematike duket qarté se té pérditshmet
shqiptare jané larg misioneve té reja t&é vendosura pér kété tip medie.
Pas késaj panorama mbi zhanret e lévruara né té pérditshmet e

shkruara né Tirané, duket se argumenti i prof Eric Scherer pérputhet
mé sé miri né kété situaté. “S'éshté interneti ai qé i vret gazetat, por
pérmbajtjet e tyre ta dala mode, gé nuk jané mé né harmoni mé botén
e sotme”, thoté Scherer. 11

Fillimi i krizés sé medias sé shkruar, viti 2007, njé vit para nisjes sé
krizés ekonomike, viti 2008, éshté fakti mé bindés, gé rrénimi i medias
sé shkruar nuk ishte pasojé e ekonomisé. Kriza e medias ka gené
pasojé e krizés sé brendshme té sistemit. Kriza ekonomike, mund t&
keté gené “goditja fatale” pér pérshpejtimin e rrénimit té perandorisé
sé medias klasike.

Pérfundime

Mediat shqiptare vazhdojné té kébéngulin pér té merituar vémendjen
e audiencés népérmjet “neés”-in, lajmit, ndérkohé qé lajmi nuk éshté
mé “monopoli” i tyre.

Sé dyti, brenda kategorisé sé lajmit, lajmi politik zé pjesén mé té
madhe té informacionit. Pérveg, problemeve té tjera, raportimi i lajmit
politik éshté larg standardeve té njé gazetarie publike.

Né median e shkruar shgqiptare, informacioni ka si burim
institucionet géndrore administrative dhe politike né Tirané.
Gjeografia e lajmit fokusohet vetém né kryeqytet. Raportimi nga té
gjitha rajonet e vendit éshté vetém i karakterit policor.

Informacioni kryesisht ka qasje institucionale, burim jané
institucionale, dhe jo humane mungojné historité njerézore!

Vetém njéra prej gazetave té monitoruara “Panorama” ka
korespodent pértej Tiranés. Asnjéra prej gazetave nuk pérdor “té
dérguar”-it e posacém né zona té tjera. Pra, lajmet béhen né dhe nga
Tirana.

Informacioni pér dhe mbi fqinjét né ballkan, pérkatésisht Kosové,
Magedoni, Mal i zi, éshté thuajse zero né median e shkruar qé
publikohet né Shqipéri. Kjo veg té tjerave éshté tregues i komunikimit
midis shogérive shqiptare té vendosura né kéto shtete.

11 Eric Scherer, A na duhen mé gazetarét, Tirané, Papirus 2012, fq.84

Jemi duke pérjetuar median anonime. Shumica e artikujve jané pa
autoré. Kjo tregon, sé pari rrudhjen e redaksive té té pérditshméve qé
publikohen né Tirané. Sé dyti, tregon gazetariné qé mbetet né shtresén
e paré té informacionit, gazetaria qé éshté “zédhénése e zédhénésve”
té institucioneve. Gazetaria qé¢ mbéshtetet né deklaratat dhe njoftimet

pér shtyp.

